
Татарстан Республикасы Министрлар 
Кабинетының «Коммерциячел булмаган 
оешмаларга сәләтле балаларны һәм 
яшьләрне ачыклау, аларга ярдәм итү һәм 
аларны озатып бару чараларын гамәлгә 
ашыруга бәйле чыгымнарны финанслар 
белән тәэмин итүгә Татарстан Респуб-
ликасы бюджетыннан субсидияләр бирү 
тәртибен раслау турында» 2021 ел,  
23 август, 771 нче карары белән расланган 
Коммерциячел булмаган оешмаларга 
сәләтле балаларны һәм яшьләрне ачыклау, 
аларга ярдәм итү һәм аларны озатып бару 
чараларын гамәлгә ашыруга бәйле 
чыгымнарны финанслар белән тәэмин 
итүгә Татарстан Республикасы бюджетын-
нан субсидияләр бирү тәртибенә 
үзгәрешләр кертү хакында 

 
 
Татарстан Республикасы Министрлар Кабинеты КАРАР БИРӘ: 
 
1. Татарстан Республикасы Министрлар Кабинетының «Коммерциячел булма-

ган оешмаларга сәләтле балаларны һәм яшьләрне ачыклау, аларга ярдәм итү һәм 
аларны озатып бару чараларын гамәлгә ашыруга бәйле чыгымнарны финанслар белән 
тәэмин итүгә Татарстан Республикасы бюджетыннан субсидияләр бирү тәртибен 
раслау турында» 2021 ел, 23 август, 771 нче карары белән расланган Коммерциячел 
булмаган оешмаларга сәләтле балаларны һәм яшьләрне ачыклау, аларга ярдәм итү 
һәм аларны озатып бару чараларын гамәлгә ашыруга бәйле чыгымнарны финанслар 
белән тәэмин итүгә Татарстан Республикасы бюджетыннан субсидияләр бирү 
тәртибенә түбәндәге үзгәрешләрне кертергә: 

5 пунктның өченче абзацын түбәндәге редакциядә бәян итәргә: 
«субсидия алучының, субсидия алучылар белән (дәүләт (муниципаль) унитар 

предприятиеләреннән, устав (җыелма) капиталларында гавами-хокукый берәмлекләр 
катнашында хуҗалык ширкәтләреннән һәм җәмгыятьләреннән, устав (җыелма) 
капиталларында әлеге ширкәтләрнең һәм җәмгыятьләрнең катнашуында коммерция 
оешмаларыннан тыш) төзелгән шартнамәләр нигезендә акча алучы затларның 
үзләренә карата Министрлык тарафыннан субсидия бирү тәртибе һәм шартлары (шул 
исәптән субсидия бирү нәтиҗәләренә ирешү өлешендә) үтәлешен тикшерүне гамәлгә 
ашыруга, шулай ук дәүләт финанс контроле органнары тарафыннан Россия 
Федерациясе Бюджет кодексының 2681 һәм 2692 статьялары нигезендә субсидия 
алучының субсидия бирү тәртибен һәм шартларын үтәвен тикшерүгә ризалыгы;»; 

8 пунктны түбәндәге редакциядә бәян итәргә: 
«8. 8. Министрлык, сайлап алу башлану датасына кадәр 30 календарь көннән дә 

соңга калмыйча, «Интернет» мәгълүмат-телекоммуникация челтәрендәге Россия 
Федерациясе бюджет системасының бердәм порталында һәм үзенең «Интернет» 
мәгълүмат-телекоммуникация челтәрендәге рәсми сайтында, түбәндәгеләрне 
күрсәтеп, сайлап алуны үткәрү турында белдерү урнаштыра:  

сайлап алуны үткәрү срокларын; 
заявкалар бирелә башлау яки кабул итүне тәмамлау датасын (ул сайлап алуны 

үткәрү турында белдерү урнаштырылган көннән соң килә торган 30 календарь көннән 
иртәрәк була алмый); 

Министрлыкның исемен, урнашу урынын, почта адресын, электрон почта 
адресын; 

буТәртипнең 22 пункты нигезендә субсидияләр бирү нәтиҗәләрен; 
«Интернет» мәгълүмат-телекоммуникация челтәрендә сайлап алуны үткәрү 

тәэмин ителә торган домен исемен, һәм (яки) челтәр адресын, һәм (яки) сайт битләре 
күрсәткечләрен; 

бу Тәртипнең 9 пункты нигезендә оешмаларга карата таләпләрне һәм әлеге 
таләпләргә туры килүне раслау өчен оешмалар тарафыннан тапшырыла торган 
документлар исемлеген; 

заявкалар бирү тәртибен һәм бу Тәртипнең 11 пункты нигезендә бирелә торган 
заявкалар формасына һәм эчтәлегенә карата куела торган таләпләрне; 

заявкаларны кире алу тәртибен, заявкаларны кире кайтару (шул исәптән 
заявкаларны кире кайтару өчен нигезләрне билгели торган) тәртибен, заявкага 
үзгәрешләр кертү тәртибен; 

бу Тәртипнең 11 – 17 пунктлары нигезендә заявкаларны карап тикшерү 
кагыйдәләрен; 

оешмаларга сайлап алуны үткәрү турындагы белдерү нигезләмәләренә 
аңлатмалар бирү тәртибен, мондый аңлатмалар бирү срогы башлану һәм тәмамлану 
вакытын; 

сайлап алуда җиңүче тарафыннан субсидия бирү турындагы килешүгә (алга 
таба – килешү) куелырга тиешле имза кую срогын; 

сайлап алуда җиңүчене килешү төзүдән баш тарткан дип тану шартларын; 
«Интернет» мәгълүмат-телекоммуникация челтәрендәге Россия Федерациясе 

бюджет системасының бердәм порталында һәм үзенең «Интернет» мәгълүмат-
телекоммуникация челтәрендәге рәсми сайтында, сайлап алуда җиңүче билгеләнгән 

көннән соң килә торган 14 календарь көннән дә соңга калмыйча, сайлап алу 
нәтиҗәләрен урнаштыру датасын.»; 

24 пунктта: 

бишенче абзацта «нәтиҗәсенә» сүзен «нәтиҗәсе мәгънәсенә» сүзләренә 

алмаштырырга; 

унынчы абзацта «максатларын,» сүзен төшереп калдырырга; 

түбәндәге эчтәлекле абзац өстәргә: 

«субсидия алучының, субсидия алучылар белән (дәүләт (муниципаль) унитар 

предприятиеләреннән, устав (җыелма) капиталларында гавами-хокукый берәмлекләр 

катнашында хуҗалык ширкәтләреннән һәм җәмгыятьләреннән, устав (җыелма) 

капиталларында әлеге ширкәтләрнең һәм җәмгыятьләрнең катнашуында коммерция 

оешмаларыннан тыш) төзелгән шартнамәләр нигезендә акча алучы затларның 

үзләренә карата Министрлык тарафыннан субсидия бирү тәртибе һәм шартлары (шул 

исәптән субсидия бирү нәтиҗәләренә ирешү өлешендә) үтәлешен тикшерүне гамәлгә 

ашыруга, шулай ук дәүләт финанс контроле органнары тарафыннан Россия 

Федерациясе Бюджет кодексының 2681 һәм 2692 статьялары нигезендә субсидия 

алучының субсидия бирү тәртибен һәм шартларын үтәвен тикшерүгә ризалыгы 

турында шарт;»; 

26 пунктны түбәндәге редакциядә бәян итәргә: 

«26. Субсидия алучы квартал саен, хисап кварталыннан соң килә торган айның 

15енә кадәр, шулай ук субсидия бирелгән елдан соң килә торган елның 15 гыйн-

варына кадәр Министрлыкка Татарстан Республикасы Финанс министрлыгы билге-

ләгән килешүләрнең бертип формаларына кушымта итеп бирелә торган формалар 

буенча субсидия бирү нәтиҗәләре мәгънәләренә ирешү турында хисап һәм финанс 

белән тәэмин итү чыганагы булып субсидия торган чыгымнарны гамәлгә ашыру 

турында хисап тапшыра. 

28 пунктны түбәндәге редакциядә бәян итәргә: 
«28. Министрлык субсидия алучының субсидия бирү тәртибен һәм шартларын 

үтәвен (шул исәптән субсидия бирү нәтиҗәләренә ирешү өлешендә) тикшерүне 
гамәлгә ашыра. 

Дәүләт финанс контроле органнары Россия Федерациясе Бюджет кодексының 

2681 һәм 2692 статьялары нигезендә тикшерү үткәрә.»;  

түбәндәге эчтәлекле 281 пункт өстәргә: 

«281. Субсидия бирү нәтиҗәләренә ирешүне мониторинглау килешүдә билге-

ләнгән субсидия бирү нәтиҗәләре күрсәткечләренә ирешүдән һәм субсидия бирү 

нәтиҗәсен алу буенча тиешле чараны төгәлләү факты чагылдырыла торган 

вакыйгалардан (контроль нокта) чыгып, Россия Федерациясе Финанс министрлыгы 

тарафыннан билгеләнгән тәртиптә һәм формалар буенча үткәрелә.»; 

31 пунктта «, максатлары» сүзен төшереп калдырырга. 

2. Татарстан Республикасы Министрлар Кабинетының «Коммерциячел булма-

ган оешмаларга сәләтле балаларны һәм яшьләрне ачыклау, аларга ярдәм итү һәм 

аларны озатып бару чараларын гамәлгә ашыруга бәйле чыгымнарны финанслар белән 

тәэмин итүгә Татарстан Республикасы бюджетыннан субсидияләр бирү тәртибен 

раслау турында» 2021 ел, 23 август, 771 нче карары белән расланган Коммерциячел 

булмаган оешмаларга сәләтле балаларны һәм яшьләрне ачыклау, аларга ярдәм итү 

һәм аларны озатып бару чараларын гамәлгә ашыруга бәйле чыгымнарны финанслар 

белән тәэмин итүгә Татарстан Республикасы бюджетыннан субсидияләр бирү 

тәртибенең 9 пунктындагы өченче абзацы гамәлен 2023 елның 1 гыйнварына кадәр 

туктатып торырга.  

3. Бу карар (бу карарның 2023 елның 1 гыйнварыннан үз көченә керә торган  

1 пунктындагы утызынчы абзацыннан тыш) рәсми басылып чыккан көненнән үз 

көченә керә дип билгеләргә. 

 

 

 

Татарстан Республикасы 

Премьер-министры           А.В.Песошин 


